
Tyaqung

Kari pnsltudan ndaan gbheni ka nii, egu kari pnsltudan ndaan gbheni
ka ita Seediq cbeyo duri mesa.

Cbeyo cbeyo riyung, nigan ta kari pnsltudan ndaan na pucaq daha ka
trabak, gnbhangan mu rudan alang we pneeru ku na ooda tyaqung ka yaku.
Nigan ka duma seediq smneeru kari ndaan na tyaqung duri; so kari ndaan na
“ Mimah gsiya ka tyaqung ”. Mgeni ma mkmimah riyung gsiya ga rusuq
truma ka tyaqung ciida, bsiyaq Imngelung si, kika mosa Imamu btunux biciq
ma qquun na posa rusuq truma, ini gbsiyaq de kndudul gisu mkala rusuq
nganguc ka gsiya ma mahun na di.

Ita Seediq de, netun so mita tyaqung meya skiya alang ma muuyas peni
na, kiya pgyaun riyung rudan ta quri so nii, netun qmita tyaqung de, ririh
nigan oda nagah mesa, kisi ini daha kuxi gmita ka tyaqung nii.

Kari rudan kesun daha tyaqung nii. Cghuur seediq de, mosa mekan hei
daha mesa. Kiya skrayan daha mesa ini puqi ka tyaqung nii, ado mosa
mekan hei na seediq cghuur ka tyaqung nii, Kiya ga kdraun utux di ma

galux ka quwaq na duri mesa.Uxe gbheni malu kesun tyaqung nii, mgrebu

mtbekuy meyah muuyas uyas cceka eluw paru alang, mneeru mesa nigan
seediq wada mgedang si.

Nigan kingal bbaro hari hnyegan na kesun daha trabak nii. Cbeyo bale
si ge, trabak nii, ini ktanah quwaq na han. Maha ku gmiyuc hido mesa, ado
ka tanah quwaq mu de, rirth ku mnosa kmiyuc hido di. Kika wada ma ini
dehuk ka heya, ini dehuk gmiyuc hido, mnosa betaq siyo na hido mesa, kiya
ka tanah hari ka quwaq na ka trabak si.

Nigan ka kingal gbheni biciq hari hnyagan na kesun daha pucaq, mesa
ka pucaq si, maha ku gmiyuc hido ka yaku duri. Wada pucaq si ma heya ka
wada mosa bale gmatuk hido di. Gisu di si, tanah ka quwaq na pucaq nii,
ado ka biciq hnyegan na, ye kiya mgduwa ba skiya. Kiya kesun daha mnosa

bale gmiyuc hido ka pucaq, nii ka bnhangan mu rudan ta cbeyo.

